
Nd. 133. Frumvarp til laga n02. mál]
um breyting á lögum nr. 21/1936, um Háskóla Íslands.

(Lagt fyrir Alþingi á 72. löggjafarþingi, 1952.)

1. gr.
20. gr. orðist svo:
Afskiptum háskólans af skrásettum stúdentum er lokið, er stúdent hefur hætt

námi. Í reglugerð skal setja um það ákvæði, hvenær litið skuli svo á, að stúdent
sé hættur námi.

2. gr.
22. gr. orðist svo:
Í reglugerð skólans skulu sett ákvæði um próf, bæði undirbúningspróf og

fullnaðarpróf, um námsgreinar þær, er prófa skal í, um einkunnagjafir og hversu
háa einkunn þurfi til að standast prófið, bæði í einstökum prófgreinum og aðal-
einkunn. Skipta má fuUnaðarprófi í fleiri hluta og kveða á um það, hvað líða megi
lengstur eða skemmstur tími frá því að námið er hafið og til fyrsta prófs eða
prófhluta og milli þess að einstakir hlutar prófsins eru teknir. Einnig má setja
fyrirmæli um það, að stúdent, er ganga vill til prófs, skuli áður hafa lokið undir-
búningsprófum eða stundað tilteknar greinar á námskeiðum, í æfingaflokkum eða
við verklegt nám.

Þá er og heimilt að kveða svo á, að stúdent skuli, áður en hann gengur ti]
fullnaðarprófs eða prófhluta, hafa sótt ákveðinn fjölda eða hluta þeirra kennslu-
stunda og fyrirlestra, sem haldnir eru í hverri einstakri námsgrein hans, og að hann
hafi notið tilskilinna!' kennslu í íþróttum.

Þótt stúdent fullnægi ekki skilyrðum síðustu málsgreinar, getur háskólaráð,
að Iengnum tillögum hlutaðeigandi deildar, veitt honum leyfi til að ganga til prófs,
og skal þá gera til hans strangari prófkröfur en þeirra stúdenta, sem fullnægt hafa
framangreindum skilyrðum.

3. gr.
Lög þessi öðlast þegar gildi.

Athugasemdir við lagafrumvarp þetta.
Frumvarpið er flutt að beiðni háskólaráðs og miðar að því að auka aðhald og

eftirlit með námi í háskólanum.


